
IKQ IBUOT: “O Qboi, Afo emi edide Andinam enyoi ye isoii ye inyai, ye kpukpru se idude mmg ke esit”
(Utom Mme Apostle 4:24).

Ke Eritoio

Iko Abasi edi fikukure fiwed emi otonode ye mme iko emi: “Ke eritofig.” Enye ikpofi enyene odudu ndinam
ntre, koro Abasi okodude do, okonyui asiande Moses, andiwet. “Kpukpru awed, eke edade odudu Spirit Abasi
ewet,” (2 Timothy 3:16). Mme owo efen emi ewetde ebafia se Abasi obotde, mme ntong kpukpru fikpo, ekebo
etop mmo eto mme ewet fiwed efen midighe, edi ekikere esit mmo. Ndusuk mme ewet awed ebat ini tofio ke
oyoho usen ita emi nsat isoni okoworode odu, mbiet, ikoii ye mme eto enyun etonode ndikori (Genesis 1:9-13).
Mme oruk owo oro ekpep ete ke enyene ekpri nsen eke enyenede uwem emi mmoii okosiode onim ke obot ndien
ofuri uwem eketono do eworg. Mmo itinke iwut ebiet emi nsen oro, mme uwem emi odude ke esit eketode.
Mmeo iwutke usuf nte obot ye mmon ekesanade edu, edi Nwed Abasi otim owut ete ke Abasi okobot mmo.

Mme ewet iwed efen edu emi etonode eke mmo ke oyoho usen obot inan, ke ema ekenam utin ema (Genesis
1:16-19). Mme nta-ifiok ererimbot ekpep ete ke utin ekedi akamba ebok itiat emi okposon ufiop akanamde atara
emi fiko akakanarede usop-usop ndien ibio esie kiet efe oworo. Ndife fikanare usop-usop ntre anam ibio oro
akabare edi ekara-ekara. Nte enye ebitde onyun ¢suhorede edi enye akabare edi isoni. Baba owo kiet ke otu
mmo itinke ibana nte utin okotonode, edi Nwed Abasi etin ong nnyin ete ke Abasi okodohg ete, “Yak mme
uiiwana edu ke ikpa-enyof heaven” (Genesis 1:14), ndien “Abasi anam ikpo mme ufiwana mbiba oro; akamba
uiiwana ete akara uwemeyo” (Genesis 1:16).

Mmeo efen edu emi ekerede ete ke uwem okotofio 0oto mmem-mmem fikpo nte mbat ndien akabare edi ata
ekpri nkpo eke enyenede uwem, etie nte (amoeba), ata ekpri unam emi enyenede uwem, emi ekemede ndida
akrasi use-ikpo (microscope) nkut. Oto ke mme eridomo nse, nta ifigk efen eyarade efigk ete ke uwem itofigke
ke idemesie, edi enyene nditono ke uwem efen. Ke Genesis 1:21, nnyin ikot ite: “Ndien Abasi obot ikpo unam
mmoii, ye kpukpru unam eke edude uwem eke esanade, eke eyohode ke mmon, ke oruk mmeo ye kpukpru inuen
mba ke oruk mmo: ndien Abasi okut ete efon.”

Ntre, ke se ibafiade eritong ererimbot ye uwem, nta ke mbufiok owo inyimeke ino kiet ye eken. Mme ekikere
mmg ebiara mme ekikere efen enyuii eda itie, ndien ekponore mmo enim enyun efre ebana, edi Iko Abasi ¢sono
ada. “Enyon Yye ison eyebe efep: edi iko Mi idibehe ifep” (Luke 21:33).

Abasi Okobot

“Abasi okobot™ edi iko emi mme ekpep-ikpo mbana ifiok eneni ke abafia utom-obot (evolutionists) mimaha.
Mmeo ene mme unam itoro. Mmeg etifi ete ke mme ikpo odu uwem nkpo eketono ke idaha fikori kiet eduk ke
efen. Ukpep nkpo emi atuaha ye Iko Abasi ye idaha Abasi nte Andibot, inyun idighe ukem ye ndunore mmo
eken emi fiko edide nta ke ukpep-iikpo nduiniore utom-obot. Owo kiet emi ekerede Mendel ama ayarade owut
ete ke ndito ikemeke ndibo nto mme ete ye eka mme ido emi mmo ekpepde-kpep mme enye emi mmgo ekoride
ke esit. “Afo edi enye, O Jehovah, afo ikpon: edi afo akanam ikpa-enyon, ye ata enyof, ye kpukpru udim mmo,
ye isof, ye kpukpru se idude ke esit, ye inyaf ye kpukpru se idude ke esit, afo onyun onim kpukpru mmo uwem;
udim enyon enyun etuak ibuot eng fi” (Nehemiah 9:6).

Iko emi “ebot” oworo ndinam se mikoduhe odu. “Abasi okobot enyofi ye isofi.” Enye eketin iko ndien mmo
eworo edu. Baba fikpo kiet ikoduhe, ibohoke tutu osim ini emi odudu Abasi akanamde mme edu. Ndibot esine
nkpo akan ndinam mme ndibop. Eka fo ekeme nditin ete ke imo immon item akpri inem udia, ntre ke enye esin
mme fikpo udia oro ke usan, abuak onyud esibe mmo nte enye oyomde. Enye ikemeke ke idem esie ndinam
mme nkpo udia oro, nte sugar, butter, nsen-unen, ndom-uyo ye ntokon; ema enanam mme fikpo oro ema. Edi
Abasi okobot kpukpru ikpo emi edade enam enyon ye isofi. Ke ini ete obopde ukpat-iikpo ono ndito esie, enye
eyedep eto ye okpukwak. Mme fikpo oro edi se enye mikemeke ndinam, edi Abasi akada se miduhe anam ison
ye kpukpru se idude ke esit. “Oto mbuotidem nnyin inim ite, ekeda iko-inua Abasi ebot ererimbot; ntem ke

ikedaha mme fikpo eke eworode ewut idem ibot se ekutde ke emi” (Mme Hebrew 11:3). Ke ini nnyin inamde
nkpo, nnyin inam nkpe oro ito ke nkpo efen; edi se nte Abasi okpuhorede! Enye eketifi iko ndien enam utom
eke ekenamde!

Uduak Abasi

Abasi ikodomoke-domo mme nkpo emi Enye okobotde ise edi Enye akanam asana ke uduak Esie. Edieke
Enye okpokobotde owo ke akpa usen, fikpo ndomo kiet ikpoduhe se owo akpadiade, itie ikponyud iduhe ing
enye ndidun edi, Abasi ama ofiok se ifonde ikan. Nte nnyin ikpepde ibaia mme ubok utom Abasi (Obot, nte
ndusuk owo ekotde), imokut usun nte Abasi okonimde. Imokut fikpri nkpo nte fikefie snow enyenede uyai. Enam
nnyin ifiok ite ke mmo kiet kiet enyene ukpuhore ke idaha. Mmo inamke idaha mmo oro ke idem mmo, edi oro
ayarade owut uduak Abasi. Nte akanam afo amatuak ada ekere abafia owo emi anamde mme inuen ekwo ikwo
me ebop mme efok mmo? Edi Abasi anam mme fnkpo oro fiko. Mme ekpep-ikpo mbadna ifiopk owo
(evolutionists) edoho ete ke mme fikpo emi ekewofio edu ke idem mmo, edi Nwed Abasi odoho ete, “Oto ke
Enye ekenam kpukpru nkpo; ndien mitoho ke Enye, inamke fikpo baba kiet eke ekenamde” (John 1:3).

Enye akanam uiwana onyun abahare enye esin ke Uwemeyo ye Okoneyo. Ndusuk owo ete ke mmimo
inimke Abasi ke akpaniko, edi mmo ekot uiiwana ye ekim kpa ke enyiii oro Abasi okonode, oro edi Uwemeyo
ye Okoneyo. Oro edi ntak eke Abasi okodohode ete ke mmo efon ke ini Enye okobotde uriwana. Unwana
inamke ekut mme fikpo ikpon, edi onyun anam mme nkpo enyene uwem. Ndusuk afo ama akpat ekebe ke mbiet
ndien okut mbiet emi okodude ke idak akabarede afia onyuin ekpere ndikpa, koro minyeneke uawana. Domo
ndikere nte enye ekpetiede edieke uiiwana mikpoduhe.

Mbubreyo Ye Usenubok

Nnyin inyeneke ntak ndinim nte ke mme usen obot ekedi fikpo efen akan hour 24 ke usen kiet. “Emana kiet
aka, emana efen onyun edi: edi ererimbot ada ke nsinsi. Utin asiaha iiko, utin onyui osop, onyui osop aka ke
oto esiemo emi enye asiahade do” (Ecclesiastes 1:4, 5). Ke 2 Peter 3:4 nnyin ikot: “Kpukpru fikpo etie kpasuk
nte eketiede toto ke eritofio ererimbot;” oro iko oworo hour 24 ke usen.

Ndusuk owo enyene ekikere ete ke usen kiet emi Abasi okobotde mme nkpo akada ono mme tosin isua.
Ekebahare usen esin ke Uwemeyo ye Okoneyo (Genesis 1:4, 5); ndien nte ekikere mmo edide, oro okpoworo
ediwak isua uawana ye ediwak isua ekim. Uto ukpep-iikpo oro akpasana didie enen? Mme eto ikpekeduhe
uwem ke ediwak isua ekim. Edi ke nkan eken, edieke mme eto ekpekedude uwem ke ediwak isua ke ini mme
unam ye mme owo miduhe ndidia nnyun fikara mmo, mme eto ekpekekori enyuii ekomo eyoho ofuri iso isof.
Edieke usen kiet ekpedide emana kiet, kere bana nte Adam okposofide ke ini enye okodunde ke Iiwan Eden.

Edibahare Mmoi

Abasi ama abahare mmof. Enye onim ubak ke edem ikpa-enyon, Enye onyun esin ubak ke idak ison. Enye
onim ntuhube ye obubit enyon ke enyoii. Mme akpa, mkpodioho mmoi ye mme inyan ibom, Enye onim ke
ison. Mmo kiet-kiet enyene ufon, ndien ke mmo miduhe iikpo ndomo kiet ikemeke ndinyene uwem. Ke utibe
usufi, Abasi anam mmon oworo ke inyaii ibom oto ke ufiop utin. Enye akabare edi obubit enyon emi akanarede
ison ndien Abasi afiwaiia mmon edim oduok ndibit nsat isofi. Isofi akpasana didie ebit ke mikpedighe edim?
Mmoii akpanam didie afiak aka akwa inyaii ibom ke mikotoho mme akpa? Abasi akanam mme ikpo obot
ndikama mmon nte snow onyun otim anam mme ekonn man mme akpa ekpewere eduk inyadi. “Koro enye okotde
ntoi mmon: mmo edep nte edim ke ntuhube esie, Emi mbubit enyoni ekefide, etoi ediwak owo ke idem” (Job
36:27, 28).

Mme mmon ekeboho ke mme inyan ndien nsat ison oworo ada ke ini Abasi eketinde iko. Mme owo, okoro
ye mbon nsahi, esuk ekot mmon ete mme Inyafi, ye nsat isofi ete Obot, nte Abasi okokotde mmo. Ke ikerede
ibafia obot ye mmon nte ata akpan nikpo; iyekut ite ke Abasi akanam mmo ono se Enye okobotde. Idighe uyai
ikpori edi ufon emi Abasi esinde ke isof, oro edi mme itiat, mme inyene emi etibide esio ke isofi, aran, ukan ye
ediwak nkpo efen emi idade inam nkpo ke usen ke usen. Ke inyadn nnyin inyene inui emi edide akpan fikpo,
onyui ofonde ndida nnim fikpo man okubiara nnyun nda nnam fikpo asana. Mmeoi anam ukpuhore odu ke nsio
nsio ini ke isua. Enye anam ison ebit ke ndusuk itie onyun one ufiop ke ubak itie eken, ndien anam nnyin ikop
inem.

Mmo emi ekpepde ebafia ikpo ntre enam nnyin ifigk ite ke baba ubahare ndomo kiet ikpekemeke ndidu ke
obot ye mmoi fikan nte Abasi akanamde. Edieke ikpo akpa ekpewakde ekan, ofuri obot ekpeyoho ye edim.
Edieke mme obot ekpewakde ekan, akpakabare edi inyan utatan, koro mmon ikpoduhe nte ekemde ndibit enye

nnyun nnam mme mkpasip etibe enyuii ekori. “Emi inyafi edide esiemo: koro edide enye akanam enye: ndien
ubok esie okobot obot” (Psalm 95:5).

Mme eto etibe eworo eda esiofio mfri ye mkpasip. Abasi ono mme eto emi enyin ke ikpehe ita: mbiet, ikof
ye mme eto. Ke ini owo ekpepde iikpo abaiia mme eto, enye eyekut ete ebaharede mmo esin ke ikpehe ita emi,
nte Abasi okodohode. Afo akpadia nso edieke mme eto mikpoduhe?

Ke lkpa-Enyoii
“Mme heaven ke ebuk ubon Abasi ikpa-enyon onyun etifi se ubok esie anamde’ (Psalm 19:1). Abasi akanam
utin, ofiof ye ntantafion enyene ufon ye uyai. Utin ono ufiop ye uaiwana. Ubahare ndiwut ndaeyo mme ukwo
ikpoduhe ke esiode mmo efep. Idighe uwemeyo ye okoneyo ikpon, enyun edomo isua eto ke mmo fiko. “Enye
anam ofiofi onim ono ini eke odoride: utin omofiok nte enye odukde ikot’ (Psalm 104:19).

Mme Unam

Ndien Abasi anam obot ye inyan edu ke mbene-idem eno mme unam. Udia, mmon ye ebiet idun ema edu
eno mmo. Ke Genesis 1:21 imokot nte Abasi okobotde “kpukpru unam eke edude uwem eke esanade” ke isof,
ke ofum ye ke mmon. Abasi odion mme unam onyuii odohgo mmo ete etot, eda ndito edi (Genesis 1:22-25), kiet
ke oruk esie (nte ete ye eka).

Mme eto ikotibeke ito ke mmon, mme unam fiko ikoworoke ito mme eto, unam kiet ikonyui itoho ke oruk
efen iworo. Abasi akanam mme unam ikot ke oruk mmo; Enye akanam mme lion edi kpa mme lion. Abasi
akanam mme ufene ke oruk mmo, akanam mme enan edi enain, mmeo ikoworoke ito ke uduot unam efen (Genesis
1:25).

Ndusuk owo enwana nditin nng nnyin ete ke oto ke ndidu ke nsio-nsio ebiet ye ke ukpuhore ini (oro edi
ndaeyo mme ukwo) mme unam enyene ukpuhore. Nnyin imofiok ite ke ikpok-idem ebua esidodobi ke ini ukwo
akan ke ini ndaeyo, ntre mbemiso ufiop ini ndaeyo edisim ediwak idet ke idem ebua esibehe, anam ikpok-idem
esie idobike eti. Edi ebua okpodu ke ebiet emi ofiopdefiop kpukpru ini, mme ebiet emi ebitdebit kpukpru ini,
ebua osuk edi kpa ebua. Enye ikabakede idi unam efen.

Edibot Owo

Abasi okobot owo ke mbiet Esie. Enam enye okpuhore ye mme unam. Abasi okobot owo oto ke ntan isoi
(Genesis 2:7). Etifi eng nnyin ete ke ikpohidem owo enyene mbuaha fikpo 16, emi kpukpru edude iko ke ntan
ison. Ke ini Abasi ama okobot owo ke mbiet Idem Esie ama, Enye oduok ibifik uwem esin ke odudu ibuo esie,
ndien “owo akabade edi ukpofi eke odude uwem.” “Nyekom fi, koro nnyenede ndyo ye ndik’ (Psalm 139:14).

Ekenam owo esin ke usun nte enyenede ukpuhore ye unam, ukpuhore onyuii odu. Mme ekpep-iikpo mbana
ifiok owo (evolutionists) efiwana ndimen fiwut usui nte owo ye unam enyenede mbiet, edi ata ukpuhore odu ke
okpo emi ekemede ndifiopk mme okpo edi eke owo, mme eke unam. Ekeme ko nditia nto ke iyip mme oto ke
OWO QWoro mme oto unam.

Owo enyene ukpuhore ye mme unam, koro owo edi ukpoi emi odude uwem. Enye eyedu ke anana utit ini
ke nsinsi, midighe ke nsinsi ifure edi ke nsinsi ufen (John 5:29; Daniel 12:2).

Ntot

Eno nnyin ntot ete ke mbon nsahi eyedu emi enimde ekikere mmo ke akpaniko (2 Peter 3:3). Ukpep-iikpo
ifiok owo ke abana nte ikpo okotofiode (evolution) edi kiet ke otu mme ekikere emi otode owo ndien enyene
ntuaha ye lko Abasi. Mme andikpep emi edoho ete ke se idude okotofio ntre ke idem esie ndien inyeneke
Andibot. Mmo emi minimke Abasi ke akpaniko iyomke etop emi Nwed Abasi onode, “ekoi efre” (2 Peter 3:5).
Yak nnyin ikut ite ke imada se Nwed Abasi etinde ikunyun iyak mbufa ukpep-iikpo ifiopk owo ke abafnia nte
ererimbot okotonode (evolution) ekan nnyin ubok. Mbufiok eke edade etifi ekpetie nte etetie, yak owo kiet-kiet
onim Abasi ye Nwed Abasi ke akpaniko. “Yak ewut ete, Abasi edi akpaniko, kpukpru owo ekpedi mme osu-
nsu” (Nwed Mbon Rome 3:4). lkpakam isono imum mme lko akpaniko emi ekekpepde nnyin, ke ufon nnyin ye
ke ufon mbon efen (Titus 1:9).

Yak nnyin iti fiko ite ke ediwak se ekotde ukpep-iikpo obot (science) edi nsu (I Timothy 6:20). Owo ikemeke
ndinim ubak se ewetde ke Nwed Abasi ye ubak se ekpepde ebana nte fikpo okotonode ke akpaniko me ndibabuak
mmo. “Edieke owo okorode fikpo kiet ke esit, Abasi eyekoro mme ufen eke ewetde ke awed emi ¢no enye;
ndien edieke owo osiode fikpo ke iko prophecy fiwed emi, Abasi eyesio enye udeme ke eto uwem efep, ye ke
edisana obio, kpa nkpo emi ewetde ke iwed emi” (Eriyarare 22:18, 19).

S A o e

MME MBUME
Didie ke Abasi akanam enyon ye isoi?
Akada Abasi adafia ini didie ndinam mmo ye ofuri se idude ke mmg?
Anie ekedi akpa owo?
Mmoii ke enye okoto?
Ke mbiet anie ke ekebot enye?
Didie ke owo okpuhore ye mme unam?
Tin se ifipk owo ke abafia utom obot (evolution) oworode.
Nso idi ntak emi enye enyenede ntuaha ye Nwed Abasi?

